
HRVATSKA I BiH UDRUŽILE SNAGE: Krenuo veliki EU projekt koji 
Jadransku regiju gura u vrh evropske medicine 

AttractAdria: Krenula trogodišnja misija pretvaranja Jadranske regije u europskog 
lidera u personaliziranoj preventivnoj medicini 

[20.10.2025, Sarajevo, Bosna i Hercegovina] 

Zvanično je startovao AttractAdria, milionski projekat fundiran od strane Evropske Unije 
(EU), čiji je cilj postaviti Jadransku regiju na mapu evropske nauke u oblasti personalizovane 
preventivne medicine. 

Projektom AttractAdria koordinira Univerzitet u Sarajevu, a pokreće ga snažan konzorcij od 
14 partnera iz akademske i industrijske zajednice Bosne i Hercegovine (BiH), Hrvatske, 
Irske i Norveške. Misija je jasna: stvoriti jedinstveni istraživački ekosustav za personaliziranu 
preventivnu skrb diljem Jadranske regije. 

Prvi radni sastanak održan je u Sarajevu, Bosna i Hercegovina (6-7.10.2025.), dok je javni 
svečani događaj otvaranja uslijedio 9.10.2025. u Splitu, Hrvatska. Time je i simbolično 
pokazana snaga regionalne suradnje između koordinatora iz BiH i susjeda iz EU, Hrvatske. 

Početak AttractAdria projekta je ključna vijest za mlade istraživače! AttractAdria će značajno 
unaprijediti znanstveni i istraživački potencijal sveučilišta u BiH, istovremeno osnažujući 
novu generaciju istraživača diljem regije. Projekat će raditi na njihovom povezivanju sa 
industrijom i bolnicama, edukaciji kroz mentorstvo i treninge i potencijalnom povećanju 
platežne konkurentnosti. Ukratko, cilj je osnažiti mlade domaće snage da preuzmu vođstvo u 
medicinskim inovacijama. 

Događaj otvaranja u Splitu, održan uz "The 6th Human Glycome Project Meeting" 
konferenciju okupio je naučnu elitu, institucije i predstavnike drugih EU projekata. Ključni 
trenutak bila je diskusija upravo sa mladim talentima, koji su bez ustručavanja govorili o 
realnim problemima s kojima se suočavaju u pokušajima da izgrade karijere u 
personalizovanoj preventivnoj medicini. 

“Naša najveća snaga su mladi istraživači. Oni su u centru AttractAdria projekta i potrudićemo 
se da dobiju sve alate potrebne da postanu konkurentni na evropskom tržištu,” naglasio je 
Tamer Bego, prodekan i koordinator projekta ispred Univerziteta u Sarajevu. 

Pokretanje AttractAdria projekta nije samo formalnost. To je početak trogodišnje utrke u kojoj 
Hrvatska i Bosna i Hercegovina, radeći zajedno, imaju šansu da Jadransku regiju 
pozicioniraju kao prepoznatljivog lidera u zdravstvenoj inovaciji. 

*** 

O projektu AttractAdria: AttractAdria (Attractive Research Ecosystem in the Adria Region 
in the Field of Personalised Preventive Healthcare) je multinacionalna inicijativa financirana 
od strane Europske izvršne agencije za istraživanje (REA), u sklopu evropskog Horizon 
programa. Krajnji cilj projekta je razviti prosperitetni i dugotrajni istraživački ekosustav za 
personaliziranu preventivnu skrb u Jadranskoj regiji.  

Kontakt za medije: info@attractadria.eu  

Tamer Bego, AttractAdria Koordinator​
Email: tamer.bego@ffsa.unsa.ba    

Anja Stipankov Ivanovic, AttractAdria Menadžer komunikacija​
Email: anja@f6s.com  

AttractAdria Website: www.attract-adria.eu  

AttractAdria LinkedIn: www.linkedin.com/company/attractadria  

